
Sastanak sa HDZ-om pomjeren 
je za ponedjeljak. Jeste li opti-
mista u pogledu dogovora o for-
miranju vlasti na federalnom 
nivou i ostaje li Vaša stranka 
pri stavu da državna i entitet-
ska vlast trebaju biti završene u 
paketu?

- Uvijek sam optimista i nadam 
se da će sastanak u ponedjeljak sa 
HDZ-om polučiti dobre rezultate u 
pravcu formiranja Vlade FBiH i Vi-
jeća ministara BiH. Naravno, SDA 
ostaje pri stavu da se u isto vrijeme 
trebaju formirati i Vlada FBiH i Vi-
jeće ministara BiH, kako je to uvijek 
do sada i rađeno.

Pregovori u Domu
Bilo bi logično, pošto je formira-

na Vlada entiteta RS, da se formira 
Vlada FBiH i onda da idemo prema 
formiranju Vijeća ministara BiH.

Može li se pitanje poput izmje-
na Izbornog zakona riješiti tako 
brzo, imajući u vidu činjeni-
cu da dogovor godinama nije 
postignut?

- Teško je očekivati da se može tako 
brzo postići konsenzus o izmjena-
ma Izbornog zakona, pogotovo ona-
kvog prijedloga Izbornog zakona ko-
jeg nudi HDZ. SDA je spremna da 
učestvuje u izmjeni Izbornog zako-

na u skladu sa presudama Evrop-
skog suda za ljudska prava i Ustavnog 
suda BiH, ali ne želimo da učestvuje-
mo u tome, a to je korak nazad, da se 
prave neke dodatne etničke podjele 
u BiH, da imamo neka etnička glasa-
nja. Mi smo, prije svega, za Bosnu i 
Hercegovinu svih građana i naroda 
koji u njoj žive.

Koliko Sjedinjene Američke Dr-
žave mogu ispraviti greške koje 
Evropa posljednjih dana pravi, 

a tiču se zapadnog Balkana i šta 
očekujete od dolaska gospodina 
Palmera u BiH?

- Očekujemo mnogo. Pokazalo se u 
skorijoj prošlosti da su SAD bile i naj-
učinkovitije kada je u pitanju Bosna i 

Hercegovina. One nisu pravile neke 
trule kompromise i davale diplomat-
ske izjave, nego su konkretno uče-
stvovale u reformama, reformskim 
procesima, i gdje god su bile prisut-
ne SAD, došlo je do rješenja odre-
đenih problema, odnosno do refor-
mi. Pa smo tako gledali reformu si-
gurnosnog sektora, odbrambenog 
sektora... Pozdravljamo imenova-
nje posebnog izaslanika SAD-a za 
zapadni Balkan Matthewa Palmera, 
a po njegovim izjavama vidi se da se 

Ako ne vrate Bratića, 
odgovorit ćemo 
SNSD-u i reagirati 
kad su u pitanju 
kadrovi te stranke 
da budu pomaknuti 
ili smijenjeni. 
Voljeli bismo da ne 
bude revanšizma

Prošla je godina od ubistva polica-
jaca Adisa Šehovića i Davora Vuji-
novića a da se istraga nije pomakla 
s mjesta. Glavni osumnjičeni Miloš 
Obradov, Srećko Trifković i Stefan 
Samardžija su pušteni na slobodu 
i predati policiji RS-a zbog sumnje 
da su učestvovali u ubistvu Banja-
lučanina Damira Ostojića Šijana.

Ponesite šatore
“Sva sreća da sam prije tri godine 

otišao u penziju. To je bruka za dr-
žavu da godinu nije uspjela pronaći 
ubice policajaca”, priča Zejnil Luč-
kin, bivši visokopozicionirani pri-
padnik sarajevske policije, dodajući 
da je slaba saradnja između policij-
skih agencija.

Lučkin je bio policajac još od pri-
je rata i zna kako se nekad pristupa-
lo rješavanju težih krivičnih djela.

“Nekad se nije smjelo auto ukrasti. 
Svaki vođa sektora je vodio evidenci-
ju o svim licima pod nadzorom. Znao Zejnil Lučkin: Nema dolaska u stanicu dok se ne uhvate ubice

Palmer nije diplomata, već operativac

Pokušavamo pomoći Dodiku da prihvati ANP

Razgovarao: Edin Barimac

Agencije nisu odgovorno obavile posao

Na lokalitetu Kazana, na obron-
cima Trebevića, jučer je polaga-
njem cvijeća i odavanjem poča-
sti obilježena 26. godišnjica stra-
danja civila, mahom Srba i Hr-
vata. Potpredsjednik Federacije 
BiH Milan Dunović kaže da već 
pet godina zaredom dolazi na 
Kazane.

Važna poruka
- Ovdje se jeste desio zločin. 

Ja sam više puta apelirao prema 
Gradu Sarajevo i prema grado-
načelniku da bi bilo jako važno 
da se napraviti spomenik žrtva-
ma na Kazanima, jer smatram 
da bi na taj način Sarajevo poka-
zalo otklon od onoga što se ov-
dje desilo, u smislu distancira-
nja grada, građana i Armije RBiH 
koja je u jednoj časnoj borbi bra-
nila grad i državu. Ovo nisu zlo-
čini koje je sistemski počinila 
Armija RBiH, ovo su zločini koje 
su počinili pojedinci i mislim da 
bi izgradnja spomenika posla-
la upravo takvu poruku, ističe 
Dunović.

Podsjeća da je njegov pret-
hodnik Svetozar Pudarić izdvo-
jio sredstva za izradu idejnog 
rješenja, ali se od tada nije dogo-
dilo ništa.

- Svake godine govorimo svi 
koliko je to važno, međutim, to 
je pitanje za Grad i gradonačel-
nika da li će se u bliskoj buduć-
nosti uraditi nešto po pitanju iz-
gradnje spomenika, napominje 
Dunović.

Zoran Jovanović, predsjed-
nik Srpskog građanskog vijeća - 
Pokret za ravnopravnost u BiH, 
kaže da ova organizacija u pro-
gramskim ciljevima ima posje-
te svim mjestima stradanja gra-
đana BiH, bez obzira na vjeru i 
nacionalnost.

- Mi obilazimo sva mjesta stra-
danja građana u BiH, od Srebre-
nice pa naovamo. Mi smo stava 
da sve treba na dostojanstven 
način obilježiti i označiti, smatra 
Jovanović.

Dodaje da su prošle 24 godi-
ne od prestanka rata i da imamo 
još neriješenih zločina u BiH.

- Šta je u pitanju, ne treba biti 
mnogo pametan da se odgonet-
ne - svako štiti svoje zločince. 
Mislim da je tu zatajilo i pravo-
suđe. Treba energičnije raditi. 
Istina i pravda su ključ pomire-
nja naroda u BiH. Nema kolek-
tivne odgovornosti, to su uradili 
pojedinci i znamo da se Armija 
obračunala sa njima ‘93, podsje-
ća Jovanović.

Stava je da se na Kazanima 
dogodila strašna stvar i da treba 
podići spomenik žrtvama srp-
ske nacionalnosti koje su odlu-
čile ostati u Sarajevu i ne ići nig-
dje. Napominje i da put do Ka-
zana treba urediti jer do njega 
vodi kozija staza.

Gradski vijećnik Samir Fazlić 
kaže da je inicijativa za izgrad-
nju spomenika pokrenuta 2011, 
a ponovljena 2015. i 2017. godi-
ne. Misli da su određeni napori 
urodili plodom.

Idejni projekat
- Tako da je već prošle godine 

urađen program izgradnje spo-
menika od značaja za grad Sara-
jevo u koji je uvršteno i spomen-
obilježje na Kazanima. Javna ra-
sprava će biti okončana do kraja 
oktobra. Nadam se da će taj pro-
gram biti usvojen do kraja godi-
ne kako bismo sljedeće izradi-
li idejni projekt i počeli radove. 
Nadam se da ćemo na iduću go-
dišnjicu vjerovatno imati spo-
men-obilježje na ovom mjestu, 
vjeruje Fazlić.

Broj ubijenih na Kazanima do 
danas nije zvanično utvrđen. Za 
zločine na tom mjestu, 1996. je 
na kazne od 10 mjeseci do šest 
godina zatvora osuđeno 14 biv-
ših vojnika ARBiH. Glavnim od-
govornim za zločine na Kazani-
ma smatraju se Mušan Topalo-
vić Caco, te pripadnici njegove 
Desete brdske brigade. Topalo-
vić je ubijen u noći nakon hap-
šenja, u pokušaju bjekstva.

 Edin Barimac

U budžetu za iduću 
godinu predviđeno 
je 200.000 KM 
za više spomen-
obilježja, među 
kojima je i spomenik 
na Kazanima

Potpredsjednik FBiH položio je cvijeće i odao počast žrtvama / Amer KAjmović

Žrtve Kazana u 2020. 
dobijaju spomenik
Sarajevo bi na taj način pokazalo otklon od onoga što 
se desilo, kaže potpredsjednik FBiH Milan Dunović

O formiranju vlasti i izmjenama Izbornog zakona uoči 
susreta sa članovima HDZ-a BiH za Oslobođenje govori 
potpredsjednik SDA Adil Osmanović

